
Apakah kegunaan Votaride Oral 

Solution 

Votaride Oral Solution digunakan untuk 

mencegah atau merawat paras kalium 

yang rendah dalam darah (hipokalemia). 
 

Paras kalium boleh menjadi rendah 

disebabkan penyakit atau pengambilan 

ubat-ubatan tertentu, atau selepas cirit-

birit atau muntah yang berpanjangan. 

 

Bagaimana Votaride Oral Solution 

berfungsi  

Votaride Oral Solution berfungsi dengan 

menggantikan kalium yang hilang dan 

mencegah kekurangan kalium dalam 

badan. 
 

Kalium adalah mineral yang diperlukan 

oleh tubuh anda untuk memastikan 

jantung, otot, buah pinggang, saraf, dan 

sistem pencernaan dapat berfungsi 

dengan baik. 

 

Sebelum menggunakan Votaride Oral 

Solution   

- Bila tidak boleh menggunakan 

Jangan ambil ubat ini jika:  
• anda mempunyai alahan terhadap 

Kalium Klorida atau mana-mana 

bahan lain yang terkandung dalam 

ubat ini (disenaraikan dalam 

maklumat lanjut); 

• anda berasa sangat dahaga dan 

mulut berasa kering (anda mungkin 

mengalami dehidrasi); 

• anda pernah didiagnosis dengan 

asidosis metabolik, keadaan di 

mana terdapat peningkatan tahap 

asid dalam darah; 

• anda mengalami kegagalan buah 

pinggang; 

• anda mempunyai Sindrom Addison 

yang tidak dirawat (kelenjar adrenal 

tidak aktif); 

• anda mempunyai paras kalium yang 

tinggi dalam darah (hiperkalemia);  

• anda mempunyai paras klorida 

yang tinggi dalam darah 

(hiperkloremia); atau 

• anda mengambil diuretik 

penjimatan kalium (pil air) seperti 

amiloride, spironolactone, 

eplerenone atau triamterene. 
 

- Sebelum menggunakan Votaride Oral 

Solution 

Untuk memastikan ubat ini selamat 

untuk anda, beritahu doktor anda jika 

anda pernah mengalami: 

• penyakit buah pinggang; 

• sirosis atau penyakit hati; 

• gangguan kelenjar adrenal; 

• kecederaan tisu yang banyak, 

misalnya, kelecuran teruk; 

• dehidrasi teruk; 

• kencing manis; 

• penyakit jantung atau tekanan darah 

tinggi; 

• pendarahan perut atau usus; atau 

• cirit-birit kronik (seperti kolitis 

ulseratif, penyakit Crohn). 
 

Mengandung dan menyusukan anak  

Dapatkan nasihat doktor atau ahli 

farmasi jika anda mengandung, 

merancang untuk mengandung atau 

sedang menyusukan anak sebelum 

menggunakan sebarang ubat. 
 

- Jika mengambil ubat-ubat lain 

Beritahu doktor anda tentang semua 

ubat-ubatan yang sedang digunakan 

dan sebarang ubat yang telah anda 

mulakan atau hentikan 

penggunaannya, terutamanya: 

• diuretik atau "pil air"; 

• ubat jantung atau tekanan darah 

tinggi; atau 

• ubat untuk keradangan atau 

kesakitan seperti "Ubat Anti-

Inflamasi Bukan Steroid NSAIDs." 
 

Senarai ini tidak lengkap. Ubat lain 

mungkin berinteraksi dengan kalium 

klorida, termasuk ubat yang dibeli 

tanpa preskripsi dari farmasi, pasaraya 

atau kedai makanan kesihatan. 

 

Cara menggunakan Votaride Oral 

Solution 

Goncang dengan baik sebelum 

digunakan. 
 

- Berapa banyak harus digunakan 

Rawatan hipokalemia: 

Dewasa: Dos harian antara 40 hingga 

100 mEq/hari terbahagi kepada 2 

hingga 5 dos; hadkan kepada 40 mEq 

setiap dos. Jumlah dos harian tidak 

boleh melebihi 200 mEq. 
 

Kanak-kanak (sehingga 16 tahun): Dos 

permulaan adalah 2 hingga 4 

mEq/kg/hari dalam dos terbahagi; 

tidak melebihi 1 mEq/kg untuk setiap 

dos atau 40 mEq, yang mana lebih 

rendah; Jumlah dos harian tidak boleh 

melebihi 100 mEq. 
 

Pengurusan atau pencegahan 

hipokalemia: 

Dewasa: Dos biasa adalah 20 

mEq/hari. 

Kanak-kanak (sehingga 16 tahun): Dos 

biasa adalah 1 mEq/kg/hari. Jangan 

melebihi 3 mEq/kg/hari. 
 

Ikut arahan doktor atau ahli farmasi 

anda dengan teliti. Ia mungkin berbeza 

dari maklumat di dalam risalah ini. 

Jika anda tidak memahami arahan pada 

label ubat anda, sila rujuk kepada 

doktor atau ahli farmasi. 
 

- Bila perlu digunakan 

Ikut arahan doktor atau ahli farmasi 

anda. 
 

- Berapa lama perlu digunakan 

Gunakan ubat ini mengikut tempoh 

masa yang ditetapkan oleh doktor 

anda.  
 

- Jika anda terlupa menggunakan 

Rujuk kepada doktor atau ahli farmasi 

anda tentang apa yang perlu dilakukan 

jika anda terlupa menggunakan ubat 

ini.  
 

Ambil dos yang tertinggal sebaik 

sahaja anda teringat. Sekiranya sudah 

hampir masa untuk dos seterusnya, 

abaikan dos yang tertinggal dan 

kemudian teruskan mengambil ubat 

mengikut jadual seperti biasa. Jangan 

ambil dos berganda untuk 

menggantikan dos yang tertinggal 
 

- Jika menggunakannya secara 

berlebihan (terlebih dos) 

Hubungi doktor anda dengan segera 

atau pergi ke Jabatan Kecemasan 

hospital terdekat, jika dos berlebihan 

telah digunakan. Ini perlu dilakukan 

walaupun tiada sebarang kesan 

keracunan atau rasa tidak selesa. Anda 

mungkin memerlukan perhatian 

perubatan segera. 
 

Pengambilan yang terlalu banyak 

boleh menyebabkan anda mengalami 

sensasi kepanasan atau tercucuk-cucuk 

pada tangan dan kaki, kekeliruan 

mental, kulit pucat & sejuk, kelemahan 

kaki, atau gangguan irama jantung. 

 

Semasa menggunakan Votaride Oral 

Solution   

- Perkara yang perlu dilakukan 

Guna ubat anda mengikut arahan 

doktor. 
 

Maklumkan kepada semua doktor, 

doktor gigi dan ahli farmasi yang 

merawat anda bahawa anda sedang 

menggunakan Votaride Oral Solution.  
 

Beritahu doktor anda dengan segera 

jika anda hamil semasa menggunakan 

ubat ini.  
 

- Perkara yang tidak boleh dilakukan 

Jangan berhenti menggunakan ubat ini 

kecuali diarahkan oleh doktor anda.  
 

Jangan mula menggunakan sebarang 

ubat baharu tanpa berbincang dengan 

doktor atau ahli farmasi anda. 
 

Jangan memberi Votaride Oral 

Solution kepada sesiapa, walaupun 

mereka mempunyai simptom atau 

keadaan yang sama dengan anda. 
 

- Perkara yang perlu diberi perhatian 

Ia boleh menyebabkan ketidakselesaan 

perut. Produk ini mesti dicairkan 

dalam sekurang-kurangnya segelas air 

atau jus sebelum diminum. Ambil 

produk ini sejurus selepas makan atau 

bersama makanan untuk 

mengurangkan kesan tersebut. 
 

Berhati-hati semasa memandu atau 

menggunakan jentera sehingga anda 

mengetahui tentang kesan Votaride 

Oral Solution terhadap anda. 

Kesan-kesan sampingan 

Seperti ubat-ubatan lain, Votaride Oral 

Solution boleh menyebabkan kesan 

sampingan, walaupun bukan semua 

orang akan mengalaminya. 
 

Beberapa kesan sampingan termasuk 

ketidakselesaan perut, cirit-birit, loya 

atau muntah. Anda boleh mengurangkan 

ketidakselesaan perut dengan mengambil 

ubat dengan makanan atau selepas 

makan. Maklumkan kepada profesional 

penjagaan kesihatan anda jika tiada 

penambahbaikan atau jika kesan 

sampingan ini bertambah buruk. 
 

Jumpa doktor atau ahli farmasi anda 

dengan segera jika anda mengalami 

mana-mana kesan sampingan berikut 

selepas menggunakan ubat ini. 

• tindak balas alahan seperti ruam 

kulit, gatal-gatal, bengkak pada 

muka, bibir atau lidah 

• najis berwarna hitam 

• masalah pernafasan 

• kekeliruan 

• degupan jantung yang cepat dan 

tidak sekata 

• berasa pitam atau pening 

• tekanan darah rendah 

• kebas atau kesemutan pada tangan 

atau kaki 

• lemah atau letih yang luar biasa 

• kelemahan kaki  
 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan Advers 

Ubat Kebangsaan melalui laman web 

npra.gov.my [Consumers → Reporting 

Side Effects to Medicines (ConSERF) or 

Vaccines (AEFI)]. 

 

Cara penyimpanan dan pelupusan 

Votaride Oral Solution 

- Penyimpanan 

• Jauhi semua ubat daripada kanak-

kanak. 

• Simpan di bawah suhu 30°C.  

• Lindungi daripada cahaya. 

• Pastikan penutup tertutup rapat. 
 

- Pelupusan 

Ubat-ubatan tidak harus dilupuskan 

melalui air buangan atau sisa isi 

rumah. Sila rujuk kepada ahli farmasi 

anda mengenai cara yang betul untuk 

melupuskan ubat yang tidak 

diperlukan lagi. Langkah-langkah ini 

dapat membantu melindungi alam 

sekitar. 

 

Maklumat lanjut 

- Rupa dan warna produk 

Larutan lutsinar berwarna putih pudar 

hingga kuning dan berperisa oren. 
 

- Bahan-bahan kandungan 

• Bahan aktif 

Setiap 15 ml mengandungi Kalium 

Klorida 1.5 g (membekalkan 

kalium 20 mEq dan klorida 20 

mEq). 
 

• Bahan tidak aktif 

Methyl Hydroxybenzoate, Propyl 

Hydroxybenzoate, Sucralose, 

Sodium Carboxymethylcellulose, 

Propylene Glycol, Sodium Citrate 

Dihydrate, Citric Acid Anhydrous, 

Orange Flavour, Purified Water. 
 

- Nombor MAL   

MAL********XC 

 

Pengilang 

Winwa Medical Sdn. Bhd. 

1952, Lorong I.K.S. Bukit Minyak 3, 

Taman I.K.S. Bukit Minyak, 

14000 Bukit Mertajam, 

Pulau Pinang, Malaysia. 

 

Pemegang Pendaftaran Produk 

Pharm-D Sdn. Bhd. 

No. 8B, Jalan 1/137C,  

Bedford Business Park, 

Off Jalan Kelang Lama,  

58000 Kuala Lumpur, Malaysia.    

